
Saksbehandlar:  Anne Berit Næs

Vedlegg: 

· Brev av 08.07.2004 frå Det Kongelige Sosialdepartement

· NOU 2004-13 (ikkje sendt ut)

Saksutgreiing:

Innleiing

Den 13. mai 2003 handsama Stortinget stortingsmelding om samordning av Aetat, trygdeetat og sosialtenesta sine oppgåver.  

Stortinget vedtok å sende meldinga attende til Regjeringa og ba samtidig regjeringa utgreie ulike modeller for ein velferdsetat, sett saman av A-etat, trygdeetat og sosialtenesta.  NOU 2004:13 omhandlar forslag frå ”Rattsø utvalet” om ei ny arbeids- og velferdsforvaltning. 

Tilråding frå utvalet

Utvalet tilrår ein ny organisering av arbeids- og velferdsforvaltninga basert på modell 1 i NOU 2004:13 Statleg arbeidslinje.

Ein etat for arbeid og inntekt

Utvalet gjer framlegg om at hovudansvaret for arbeidsretta oppgåver blir samla i ein statleg etat:  Arbeidsformidling, kvalifisering, attføring, reaktivisering av uføretrygda, oppfølging av sjukmelde, innsats overfor einslege forsørgjarar og intensjonsavtalen for eit meir inkluderande arbeidsliv (seinare kalla IA).  I tillegg inngår ei rekke ytingar til livsopphald, så som dagpengar ved arbeidsløyse, sjukepengar, mellombels uførestønad, uførepensjon, attføringspengar, rehabiliteringspengar og overgangsstønad.

Ein etat for pensjonar

Utvalet gjer framlegg om at ansvaret for pensjonsytingar, familieytingar og helserefusjonar bør vera statleg, og organiserast som ein eigen etat.  Oppgåvene vil omfatte løpande pensjonsytingar, som alderspensjon, barnepensjonar og krigspensjonar, diverse familieytingar, som barnetrygd, kontantstøtte, fødselsstønad og underholdsbidrag, og diverse helserefusjonar.

Kommunal sosialhjelp og ny statleg arbeidssøkjarstønad

Utvalet føreslår at kommunane framleis har ansvaret for den økonomiske sosialhjelpa og sosialkontora etter sosialtenestelova, og gjer framlegg om samtidig innføring av ein ny statleg arbeidssøkjarstønad. Kommunene vil dermed framleis ha ansvaret for det sosiale tryggleiksnettet for dei som fell utanom dei regelstyrte og rettighetsbaserte inntektsordningane.  Det vert lagt vekt på at full overføring av sosialhjelpa til ei etat for arbeid og inntekt vil bli ein forskyving av oppgåvene for etaten i retning av å handtere sosiale problem.  Ein ny arbeidssøkjarstønad kan grunngjevast med ønskje om ein betre arbeidsretting av mange av dei som i dag mottar sosialhjelp, og at den kommunale sosialhjelpa blir innretta mot sosialt arbeid.

Førstelinjetenesta

Utvalet føreslår at etat for inntekt og arbeid så langt som mogeleg må samlokaliserast med sosialtenesta i kommunen.  Etaten må ha ansvar for si eiga førstelinjeteneste, der det inngår eit breitt sett av verkemidlar og målgrupper.  Etaten bør liggja i dei fleste kommunar, men ha samarbeid med fleire der brukargrunnlaget tilseier at det er den beste løysinga.  Utvalet meinar også at pensjonsetaten må ha ansvaret for at førstelinjetenesta blir løyst.  Også her tilrår utvalet samlokalisering med kommunen, og ein etat for inntekt og arbeid. 

Viktige punkt for politisk høyring av NOU 2004:13

I politisk høyring av denne saka vil ein med anna få fram:

· Kva kan vera hensiktsmessig ansvarsfordeling mellom stat og kommune innanfor dei ulike modeller

· Mål for og organisering av førstelinjetenesta

I vurderinga av dei ulike organisasjonsløysingane ber ein om at blir tatt høgde for at det skal gjennomførast ein omfattande pensjonsreform. J.fr NOU 2004:1

Høyringsuttalen må vere Sosialdepartementet i hende innan 1. november 2004.

Konsekvensar for Kvinnherad kommune

Gjeldande lover (trygdelov, sysselsetjingslov og lov om sosiale tenester) set grenser for blant anna oppgåvefordeling og informasjonsflyt mellom etatane. Grensene er ikkje løyst opp ved fordeling av ansvar som foreslått, men det kan likevel bli ein klar vinst for brukar ved eit tettare samarbeid mellom stat og kommune.

Ansvarsfordeling mellom stat og kommune

Det er positivt at regjeringa ser velferdsforvaltninga i samanheng.  For å oppnå betre effektivitet og ressursutnytting vil ei felles leiing vere ei betre løysing.  Dersom staten hadde overteke ansvaret for den økonomisk sosialhjelpa, ville ein truleg oppnådd eit betre system for brukarar som blir gåande lenge på passive stønader.  Utvalet har i utreiinga erkjent at statleg overdraging av sosialhjelpa har fordeler dersom ein ser denne hjelpa ut fra mål om konsekvent gjennomføring av arbeidslinja.  Når ein likevel føreslår delt ansvar, er det viktig at ein på eit tidleg tidspunkt blir samd i fordeling av ansvar og finansiering.

Samlokalisering av etatane

Som det kjem fram i forslaget, vil det ikkje vere aktuelt med samlokalisering av etatane i alle kommunar i landet.  Forslaget går ikkje i detalj når det gjeld organisatoriske forslag.  I Kvinnherad kommune er det  lokalt trygdekontor som frå dags dato skal vera eit ressurssenter. I tillegg har Kvinnherad også eit utekontor for Aetat. 

Kvinnherad kommune har tidlegare vore pådrivar for å samordne statlege og kommunale tenester i eit servicetorg, noko ein ikkje har klart enno. For å lette brukarane sin situasjon og for å gje eit meir heilskapleg tilbod til brukarane, vil ei samlokalisering av etatane vera heilt sentralt.

Økonomi

Det er ikkje enkelt å sjå dei økonomiske og administrative konsekvensane av utvalet sitt forslag til reform.  Det gjeld både dei samfunnsøkonomiske effektane og omstillingskostnadene.  Slik det går fram av forslaget, vil det framleis vere eit skilje mellom statlege og kommunale oppgåver og midlar.  Eit nytt innslag av økonomiske verkemidlar er det som utvalet kallar statleg arbeidssøkjar stønad. Dersom denne kjem i tillegg til deler av sosialhjelpa, vil dette vera interessant som eit nytt økonomisk verkemiddel. Samstundes ser ein at brukarane kan bli offer for økonomisk taktikk ved å bli ”flytta rundt” på de ulike budsjettpostane.

Etat for arbeid og inntekt

Ei samling av tenesta kan truleg gje betre samordning av økonomiske verkemidlar. I dag må arbeidsgjevar forhalde seg til det lokale trygdekontor, Trygdeetatens arbeidslivssenter med sine IA verkemidlar, og til Aetat.  I ein ny organisasjonsmodell vil arbeidsgjevar berre forhalde seg til ein etat for arbeid og inntekt.  Med denne organiseringa vil ein truleg unngå at brukarane blir kasteballar i systemet, og ein sikrar at brukarane ikkje blir gåande lenge på passive stønader. 

Etat for pensjonar

Det er på noverande tidspunkt vanskeleg å seia noko om dei økonomiske konsekvensane ved omlegginga, sidan ein er inne i ei prosess med ein ny og omfattande pensjonsreform.  Innføring av nytt pensjonssystem er, i NOU 2004:1, føreslått at skal skje gradvis frå år 2010. Den største organisatoriske endringa for denne nye etaten vil være for dagens trygdekontor.  Brukarane vil framleis ha ein stad å vende seg når det gjeld pensjonar, familieytingar og helserefusjonar. 

Kommunal sosialhjelp og ny statleg arbeidssøkjar stønad

Kommunen har framleis ansvar for økonomisk sosialhjelp.  Etat for arbeid og inntekt må, som det kjem fram av forslaget, så langt som mogeleg samlokaliserast med sosialtenesta.  Med dette forstår vi eit kontor som omfattar både kommunale og statlege oppgåver.  Utfordringa blir i hovudsak å legge til rette gode rutiner og retningsliner som syter for effektivitet god kvalitet av tenesta.  Det vil også være viktig med klare grenser for deling av økonomisk byrde mellom stat og kommune.  Først da vil brukarane oppleve ei heilskapleg teneste.  KS har i kommentar til ”Rattsø utvalet” sin utreiing uttalt at: ”samling av forvaltningen i et kontor vil redusere klientens alternativer…For å begrense farene kan man utvikle klarere brukerrettigheter, forbedre klageadgangen og den kritiske kontrollen”  I det vidare arbeidet med samlokalisering ser ein at det er viktig å ha eit fokus på individuell handsaming av brukarane og ikkje så stort fokus på likskap.  

Førstelinjetenesta

For brukarane av statlege og kommunale tenester kan det være gunstig med ein samla velferdsetat.  Ordninga er, som arbeids- og sosialministeren uttalar, ein brukarvennleg velferdsforvaltning.

Krav til førstelinjetenesta:

· Brukarar med behov for hjelp knytt til arbeid og/eller arbeidsrelaterte aktivitetar skal ha eitt lokalt kontaktpunkt

· Kontaktpunktet skal være lett tilgjengeleg geografisk, fysisk og kommunikasjonsmessig

· Alle brukargrupper skal sikrast god service

· Arbeidsgjevar skal i sitt arbeid med IA kunne vende seg til eitt kontaktpunkt, for å få ei heilskapleg og samordna hjelp

Utvalet gjer framlegg om at etatane sjølve må utforme ei førstelinjetenesta og ein kontorstruktur som tek omsyn til krav om tilgjenge, kompetanse og behov for samarbeid med andre instansar.  Dette siste punktet vil truleg bli ei utfordring for dei samarbeidande partane. Skal det gjerast organisatoriske endringar, må det vera eit økonomisk fundament for dette.  Dette kjem ikkje tydeleg fram i utreiinga.

I korte trekk er det springande punkt i denne saka korleis stat og kommune klarar å samarbeide om nærliggjande arbeidsoppgåver.  Funksjonell fordeling av ansvar og økonomiske verkemidlar er sentrale for at brukaren vil oppleve god kvalitet på tenesta.  Utvalt sitt forslag er truleg ikkje det beste når det gjeld ansvarsdeling og delt finansiering.  Utvalet sitt forslaget er heller ikkje tydeleg på korleis ein praktisk skal gjennomføre omorganiseringa.  Intensjonen om ein brukarvennleg velferdsforvaltning blir berre eit faktum om det blir utarbeidd gode retningsliner og rutiner.  Dersom ein ikkje er nøyaktig i det vidare arbeidet, blir målet berre delvis nådd.

------------- Her byrjar forslaget  –  IKKJE SLETT DENNE LINJA  – ( teksten viser ikkje på utskrifta )  ----------------------------------

Forslag til vedtak:

Forslag til uttale frå Kvinnherad kommune:

Kvinnherad kommune vil i hovudsak støtte tilrådinga frå utvalet, men kjem med følgjande kommentarar:

· Kvinnherad kommune stiller seg positiv til utvalet sitt forslag om ein etat for pensjon og ein etat for arbeid og inntekt. 

· Kvinnherad kommune er positiv til samlokalisering av kommunal sosialhjelp og ny statleg arbeidssøkjarstønad, men ser at det er utfordringar knytt til fordeling av ansvar og økonomiske verkemidlar i denne etaten.

· Kvinnherad kommune vil peike på at intensjonen om ein brukarvennleg velferdsforvaltning er god, og at ein kan oppnå måla ved godt samarbeid mellom stat og kommune.

· Kvinnherad kommune vil peike på at brukarane i framtida må få eit heilskapleg tilbod.  Tilbodet må vera individuelt tilpassa og ikkje avgrensa av likskapstenking.

------------- Her sluttar forslaget  –  IKKJE SLETT DENNE LINJA  – ( teksten viser ikkje på utskrifta )  ----------------------------------
-------------------------

Behandling i Formannskapet - 07.10.2004:

RØYSTING

· Samrøystes vedteke

-----------------------------------------------------
Vedtak i Formannskapet - 07.10.2004:

Forslag til uttale frå Kvinnherad kommune:

Kvinnherad kommune vil i hovudsak støtte tilrådinga frå utvalet, men kjem med følgjande kommentarar:

· Kvinnherad kommune stiller seg positiv til utvalet sitt forslag om ein etat for pensjon og ein etat for arbeid og inntekt. 

· Kvinnherad kommune er positiv til samlokalisering av kommunal sosialhjelp og ny statleg arbeidssøkjarstønad, men ser at det er utfordringar knytt til fordeling av ansvar og økonomiske verkemidlar i denne etaten.

· Kvinnherad kommune vil peike på at intensjonen om ein brukarvennleg velferdsforvaltning er god, og at ein kan oppnå måla ved godt samarbeid mellom stat og kommune.

· Kvinnherad kommune vil peike på at brukarane i framtida må få eit heilskapleg tilbod.  Tilbodet må vera individuelt tilpassa og ikkje avgrensa av likskapstenking.

-----------------------------------------------------

Avsendars adr.:    
Kommunens sentralbord:  53 48 31 00
Postgirokonto: 0801 5787601
Bankgiro: 3460.07.00083

5470 Rosendal
Tlf. avsendarverksemd.:  53 48 31 00
Telefaxnr.:  53 48 31 30



